
Kǝdǝ Ratł’é Hǝ́  Dánı ̨́  Bets’erı ́zı

Ɂekw’ahtıd̨ǝ́: (Chief)
Pronunciation:	eh-kw’ah-tee-day
Meaning:	 highest honest leader

Ɂǫhda: (Elders)
Pronunciation:	own(h)-da 
Meaning:	 Elders

Délın̨ę:
Pronunciation:	Deh-le-nay
Meaning:	 where the water flows

Délın̨ę Ɂǫhda K’áowǝ Kǝ:  
(name given to Elders Council)

Pronunciation:	Deh-le-nay Own(h)-da Kah-way Kay
Meaning: 	 Délın̨ę (where the water flows)

ɂǫhda (Elders)
K’áowǝ (Leader)
Kǝ (Group) 

Délın̨ę Got’ın̨ę Ɂeɂadó: (name for the Constitution)
Pronunciation:	�Deh-le-nay Go-t’ee(click sound)-nay  

Eh-y-ah-doe
Meaning:	�� Délın̨ę (where the water flows)

Got’ın̨ę (one group of people)
Ɂeɂadó (Highest Law)

Délın̨ę Got’ın̨ę Government (DGG):
Pronunciation:	Deh-le-nay Go-t’ee(click sound)-nay
Meaning:	 Délın̨ę (where the water flows)

Got’ın̨ę (one group of people)

Délın̨ę K’áowedó Kǝ: (name given to Main Council)
Pronunciation:	Deh-le-nay Kah-way-doe Kay
Meaning:	 Délın̨ę (where the water flows)

K’áowedó (Highest Leaders)
Kǝ (Group)

Délın̨ę Łénats’ehdǝ́ Dzené: (name given to the 
Community Gathering)

Pronunciation:	�Deh-le-nay See-eh-na-ts’ay-day 
Dzeh-neh

Meaning:	 Délın̨ę (where the water flows)
Łénats’ehdǝ́ (Gathering)
Dzené (Day/Date)

Dene Gha Gok’ǝ Réhkw’ı: (beneficiary board)
Pronunciation:	Deh-nay Ga Go-k’ay-ray-kw’ee
Meaning:	 Dene (People)

Gha (for)
Gok’ǝ Réhkw’ı (sitting)

Dene K’ǝ Dats’eredı Kǝ:  
(name given to the Justice Council)

Pronunciation:	Deh-nay K’ay Da-ts’ay-ray-dee Kay
Meaning:	 Dene (People)

K’ǝ (on behalf of)
Dats’eredı (Prevention, Defending, 
Helping)
Kǝ (Group)

Kǝdǝ Nek’ǫ́ nı ̨ą Anats’ehɂı ̨́  Hets’erı ́zı

EIA	 (GNWT) Gogha Takwǝ K’áogıd́ǝ́ kǝ hǝ́ Indigenous Affairs

DFN	 Délın̨ę Fırst Nation K’ę́ Goretá eyıá áredı

DGG	 Délın̨ę Got’ın̨ę Government kǝ sı ̨ı́ ̨beghǫ ɂeratł’é 3 t’á edets’ę́ k’áogewǝ  
	 gha government hólı ̨eyıá áredı

FA	 Sǫ́ba Náoweré Gha Ɂehk’ę́ Ats’enıw̨ę hólı ̨eyıá áredı

FSGA	 Délın̨ę Edets’ę́ K’áots’erewǝ Ɂerıh̨tł’é Dowé eyıá áredı

GNWT	 Northwest Territories Gogovernment eyıá áredı

IC	 Délın̨ę Bek’ę́ Négots’ę́ɂá Gha Gok’ǝréhkw’ı Kǝ

IP	 Bek’ę́ Négots’ę́ɂá Goɂerıh̨tł’é

CIRNA	 Canada Gogha Denewá Gohǝ́ Eghálageda Godahk’ǝ́ Hǝ́ Northern Affairs eyıá áredı

NWT	 Northwest Territories eyıá áredı

SDMCLCA	 Sahtú Dene Hǝ́ Tanı ̨Mǫ́la Gohǝ́ Nę Hesánédaręt́’ǫ Ɂerıh̨tł’é Dowé eyıá áredı

Beghǫ Ɂeratł’é 1
Délı̨nę Bek’ę́ Négots’ę́ á Gha Gok’ réhkw’ı K

Photo: 2017-2018 Délın̨ę Bek’ę́ Négots’ę́ɂá Gha Gok’ǝréhkw’ı Kǝ, December 5, 2017, Ottawa, ON.
Ɂı ̨h́ts’ęts’ę sa ̨́ą ts’ę́ gozı ́héonıẃı la: Roshan Begg (GNWT), Margaret Julian (Canada), Dale Pegg (Canada), Janice Larocque (GNWT), Sue Bowie (GNWT),  
Ɂekw’ahtı̨dǝ́ Raymond Tutcho (DGG), Freda Taneton (DGG), Victoria Chan (DGG), Tanya Shum (Canada), Buddy Williams (GNWT) and Tannis Bujaczek (Canada).

Délın̨ę Bek’ę́ Négots’ę́ɂá Gha Gok’ǝréhkw’ı Kǝ (IC) 
edıre dánı ̨ ́Délın̨ę Edets’ę́ K’áots’erewǝ Ɂerıh̨tł’é Dowé 
(FSGA) K’áots’ewǝ t’á gok’ę́ négots’ę́ɂá gha ɂerıh̨tł’é 
nákǝ nagehtsı ̨sı ̨ ̨́ı̨ ̨goghǫ suré máhsı genıw̨ę. Edıre 
ɂerıh̨tł’é sı ̨ı́ ̨la honénǫɂǫ́ nákǝ sa April 1, 2017 gots’ę 
March 31, 2017 gok’énahtah ékaréhwha gots’ę́ goghǫ 
ɂeratł’é ǫt’e.

Délın̨ę ̨Got’ın̨ę Gogovernment(DGG) hǝ́ Northwest 
Territories gogovernment (GNWT) hǝ́ Canada 
gogovernment eyıá Délın̨ę Bek’ę́ Négots’ę́ɂá Gha 
Gok’ǝréhkw’ı Kǝ gıl̨ı.̨ Délın̨ę Bek’ę́ Négots’ę́ɂá Gha 
Gok’ǝréhkw’ı Kǝ gıl̨ı ̨kǝ sı ̨ı́ ̨areyǫnę́ ayıı́ ghǫ dáagenıw̨ę 
sı ̨ı́ ̨goghǫ łégogede k’eré areyǫnę́ ası ̨ı́ ̨ghǫ gogede tł’a ̨ą́ 
goghǫ ɂehk’ę́ agenıw̨ę́ nıd̨é zǫ yeghǫ godı gehtsı.̨

Délın̨ę Bek’ę́ Négots’ę́ɂá Gha Gok’ǝréhkw’ı Kǝ gıl̨ı ̨
sı ̨ı́ ̨Délın̨ę Edets’ę́ K’áots’erewǝ Ɂerıh̨tł’é Dowé dánı ̨ ́
bek’ę́ négóokw’e sı ̨ı́ ̨dánı ̨ ́yek’ę́ négogę́ɂá gha sı ̨ı́ ̨
ayı ́t’á gogha ts’éorét’é gots’ę dánı ̨ ́yek’ę́ gogereɂá 
gha sı ̨ı́ ̨ededınıą ̨ ́areyǫnę́ gots’ę́ goǝ́lǝ́. Edıre goghǫ 
ɂerıh̨tł’é hólı ̨sı ̨ı́ ̨la, łǝ́ǝ xae gok’énahtah dánı ̨ ́yek’ǝ 
eghálagıd̨á sı ̨ı́ ̨areyǫnę́ yeghǫ egerıt̨ł’é eyı ghǫ 
ǫt’e. Edıre beghǫ eratł’é sı ̨ı́ ̨FSGA dahgháré DGG hǝ́ 
gots’ę amı ̨ı́ ̨gogha yek’ǝ eghálaıd̨á kǝ, Territorial hǝ́ 
gots’ę Canada gots’ę amı ̨ı́ ̨gogha yek’ǝ eghálaıd̨á kǝ, 
gots’ę godı areyǫnę́ chegéla sı ̨ı́ ̨eyı t’á ɂerıh̨tł’é hólı.̨

Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dánı ̨ ́bek’ę́ négǫ́kw’e gha yek’ǝ ełezı ́yeghálageda 
gok’ǝ gogıaɂa kǝ sı ̨ı́ ̨areyǫnę́ ełegerıh̨chá t’á ełets’ę́ 
k’énagogeɂa gha.

Beghǫ Ɂeratł’é 1
Délı̨nę Bek’ę́ Négots’ę́ á Gha Gok’ réhkw’ı K

Délı̨nę Got’ı̨nę Government
DGG kǝ sı ̨ı́ ̨Délın̨ę Edets’ę́ K’áots’erewǝ Ɂerıh̨tł’é Dowé 
(FSGA) dánı ̨ ́bek’ę́ négǫ́kw’e gha sı ̨ı́ ̨suré ékagóot’e 
genıw̨ę gha yek’ǝ gogıaɂa. Délın̨ę Bek’ę́ Négots’ę́ɂá 
Gha Gok’ǝréhkw’ı Kǝ gıl̨ı ̨sı ̨ı́ ̨DGG gogha Dave Little, 
Chief Executive Officer hıl̨ı ̨eyıá DGG gogha April 1, 
2017 gots’ę March 31, 2018 gots’ę́ gok’ǝ hıd̨á. 

www.deline.ca/en k’ǝ dúle DGG goghǫ kegots’ıh́ɂá.

Northwest Territories 
Government
GNWT gogha suré edowé kǝ (Department of 
Executıve hǝ́ Indıgenous Affaırs (EIA),denewá gha 
eghálageda kǝ gıl̨ı ̨sı ̨ı́ ̨Délın̨ę Edets’ę́ K’áots’erewǝ 
Ɂerıh̨tł’é Dowé (FSGA) dánı ̨ ́bek’ę́ négǫ́kw’e gha sı ̨ı́ ̨suré 
ékagóot’e genıw̨ę gha suré ɂąı ̨h́łı ̨ ́areyǫnę́ t’á yek’ǝ 
gogıaɂa. GNWT gogha Délın̨ę Bek’ę́ Négots’ę́ɂá Gha 
Gok’ǝréhkw’ı Kǝ gıl̨ı ̨kǝ sı ̨ı́ ̨Canada gots’ę ékagóot’é gha 
sǫ́ba goghǫ́yǝ nıd̨é, dánı ̨ ́ékagóot’e gha sǫ́ba bets’ę 
bek’ǝowı sı ̨ı́ ̨ededın̨ę ékanı ̨ ́t’á k’ola gots’ę́ nágedı. 
Sue Bowie, Director of Implementation EIA Délın̨ę 
Bek’ę́ Négots’ę́ɂá Gha Gok’ǝréhkw’ı Kǝ gıl̨ı ̨kǝ, GNWT 
gogha gok’ǝ weda hıl̨é. April 1, 2017 gots’ę March 31, 
2018 gots’ę́ gogha gok’ǝ hıd̨á. 

www.gov.nt.ca k’ǝ dúle GNWT goghǫ kegots’ıh́ɂá.

Canada Government
Canada gogha gots’ę, Délın̨ę Bek’ę́ Négots’ę́ɂá 
Gha Gok’ǝréhkw’ı Kǝ gıl̨ı ̨kǝ sı ̨ı́,̨ Canada gha gok’ę́ 
négots’ę́ɂá gha gots’ę́ K’áogewǝ (Implementation 
Branch). Denewá gha eghálageda gıl̨ı ̨hǝ́ Northern 
Affairs (CIRNA) eyı ts’ę gogha gok’ǝ weda hıl̨ı.̨ 
Canada gha gok’ę́ négots’ę́ɂá gha gots’ę́ K’áogewǝ 
(Implementation Branch) gıl̨ı ̨kǝ sı ̨ı́ ̨DGG, Territorial 
gots’ę Canada gozı ́eghálageda sı ̨ı́ ̨ayıı́ t’á gok’ǝ́ 
négogę́ɂá gha eghálageda kúlú gogha ts’éorét’é nıd̨é, 
eyı t’á gots’ę́ nágedı gha gozı ́gok’ǝ geréhkw’ı. Mr. 
Dale Pegg, Dırector hıl̨ı,̨ Treaty Management West, 
Implementation Branch West, CIRNA, eyıá Canada 
gogha Bek’ǝ̨́ Négots’ę́ɂá Gha Gok’ǝréhkw’ı kǝ gıl̨ı ̨gozı ́
gok’ǝ hıd̨á. April 1, 2017 gots’ę March 31, 2018 gots’ę 
gogha gok’ǝ hıd̨á. 

Canada gogha areyǫnę́ ayıı́ ts’ę́ k’áogewǝ goghǫ 
keots’erushá ts’enıw̨ę nıd̨é dúle www.canada.ca/en 
k’ǝ dúle Canada goghǫ kegots’ıh́ɂá.

Canada gogha areyǫnę́ CIRNA ayıı́ ts’ę́ k’áogewǝ goghǫ 
keots’erushá ts’enıw̨ę nıd̨é dúle www.canada.ca/en/
crown-indigenous-relations-northern-affairs k’ǝ dúle 
CIRNA goghǫ kegots’ıh́ɂá.

http://www.deline.ca/en
http://www.gov.nt.ca
http://www.canada.ca/en
http://www.canada.ca/en/crown-indigenous-relations-northern-affairs
http://www.canada.ca/en/crown-indigenous-relations-northern-affairs

Beghǫ Ɂeratł’é 2
Ayíı Ghǫ Agodı H ́ Begodı́

FSGA Begodı́ Ts’ę Ayıı́ 
Bet’áoré á Ghǫ Zǫ eratł’é
Government Dánı ̨ ́Edegha K’ǝgogeɂá 
Eghálageda:
September 1, 2016 ekúu Délın̨ę Edets’ę́ K’áots’erewǝ 
Ɂerıh̨tł’é Dowé (FSGA) sı ̨ı́ ̨ededın̨ę Northwest Territories 
gogha gots’ę káaxǫ́nę́ Denewa kǫ́tah łǝ́ǝ gots’ę alé 
edegha edets’ę́ k’áogerewǝ gogeréhtsı.̨ 

Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dahgháré Délın̨ę Got’ın̨ę Government edegha gogéhtsı ̨
sı ̨ı́ ̨ełaot’e Délın̨ę gok’ǝ́yıı́ dene nádǝ gha areyǫnę́ t’á 
government gıl̨ı.̨ 

Délın̨ę got’ın̨ę gokǝdǝ́ k’ę́ Ɂekw’ahtı̨dǝ́ ts’edı ́nıd̨é, dene 
suré t’akwǝ k’áowǝ hıl̨ı ̨hǝ́ suré ɂehkw’ı k’egoɂa, gots’ę 
béot’ın̨ę kǝ yegha ɂehk’ǝ́tǝgerewǝ́ t’á Délın̨ę Got’ın̨ę 
Government gha k’áowǝ hıl̨ı ̨gha gok’ǝ nı ̨t́ı̨. Dene nákǝ 
gogha ɂehk’ǝ́tǝgerewǝ́ kǝ Ɂekw’ahtı̨dǝ́ zı ́eghálageda gha 
k’áowǝ gıl̨ı ̨gha kágoazha hǝ́ eyı k’eré k’achu Dene dıı̨ ̨
gogha ɂehk’ǝ́tǝgerewǝ́ gıl̨ı ̨kǝ hǝ́ gots’ę ɂǫhda łǝ́ǝ gohǝ́ 
weda, eyıá Délın̨ę K’áowǝdó kǝ (main council) gıl̨ı.̨

K’áots’ewǝ T’á Ɂeɂadó Hólı:̨
Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dahgháré Délın̨ę Got’ın̨ę Government (DGG) ayıı́ 
ts’ę́ k’áogewǝ sı ̨ı́ ̨k’ǝ dúle k’ǝgogeɂa. Délın̨ę Got’ın̨ę 
Government (DGG) dúle ɂeɂa yágıh́tsı,̨ Délı̨nę kǫ́tah 
gok’ǝ́yıı́ dánı ̨ ́k’ǝgogw’e hǝ́ edıre t’á k’ola dene ts’ę́ 
nágedı:
•	 Dánı ̨ ́kǫ́tah nezǫ́ k’ǝgokw’e gha ası ̨ı́ ̨yet’á goghálagudá 

gha gogha gehła, ɂehk’ǝ́tǝts’erewǝ́ gha k’ola 
gonáoweré gogha gehła, kǫ́tú gonáoweré k’ola gogha 
gehła, Sǫ́ba k’éehxa náots’eyǝ gonáoweré k’ola gogha 
gehła, gots’ę nę dánı ̨ ́beghálaeda gonáoweré k’ola 
gogha gehła, etc.

•	 Ts’ǫ́dane k-12 ɂerıh̨tł’ekǫ́ at’ı ̨gha k’ola, alé ts’ǫ́dane 
netséle goghágonetę, dene nechá goghágonetę hǝ́ 
ɂerıh̨tł’ékǫ́dó goghágonétę godahk’ǝ́ k’ola

•	 Délın̨ę gots’ę Sahtú Dene Hǝ́ Tanı ̨Mǫ́la Kǝ Gokǝdǝ́ 
náoweré, Dene Náoweré, gots’ę Ası ̨ı́ ̨Hets’erıh̨chá 
gonáoweré k’ola

•	 Ts’ǫ́dane Dene Ghǫ́tǝ́
•	 Ts’ǫ́dane Hǝ́ Góot’ın̨ę Gots’ę́ Náts’edı
•	 Délın̨ę Gok’ǝ́yıı́ Kǫ́tah Gonę́nę́
•	 Xáré Dene Náoweré t’á Nats’ejú Godahk’ǝ́
•	 Kǫ́tah Dene Gha Kǫ́ Góla
•	 Dene Ghaaredı Godahk’ǝ́
•	 Dene Sénéyaɂetı̨ Godahk’ǝ́ 

K’áots’ewǝ T’á Ɂeɂadó Hohłǝ́ Sı ̨ı́ ̨
Honénǫ Xae Gots’ę Edıre Gok’ǝ 
Eghálageda Ghaıĺe:
Délın̨ę Got’ın̨ę Government sı ̨ı́ ̨Canada gogovernment 
hǝ́ GNWT gogovernment ts’ę́ gogıd̨é gots’ę edıre 
goghǫ honénǫ xae gots’ę́ gok’ǝ eghálageda 
henáageréhɂı ̨gha gókedı. Eyı sı ̨ı́ ̨la:
•	 Xǫnıt́s’ıda
•	 Dene Gha Ası ̨ı́ ̨Helats’ıtǫ́ Hǝ́ Ɂeɂa Dahgháré Dene 

Hek’ǝ́ts’edı ́
•	 Dene Łǫ́wı Goɂerıh̨tł’é Hǝ́ Gots’ę Ası ̨ı́ ̨Wela

Bek’ę́  Négots’ę́ ɂá:
Yek’ę́ négogę́ɂá gha (September 1, 2016) ekúu eyı 
yedzęnę́ hegerézı Délın̨ę Got’ın̨ę Government kǝ, 
Délın̨ę kǫ́tah gonezǫ́ k’ǝgokw’e gha gots’ę́ goǝ́lǝ́ agújá. 

Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dahgháré Délın̨ę Got’ın̨ę Government sı ̨ı́ ̨ası ̨ı́ ̨łǫ ts’ę́ 
k’áogewǝ agejá. Délın̨ę Got’ın̨ę Government sı ̨ı́ ̨ayı ̨ı́ 
ghálageda gha sı ̨ı́ ̨suré yesánédagerę́hɂá k’onı ̨h́dı ́
yek’ǝ eghálageda kéogenı ̨h́whı gha godı gehtsı.̨ 
Délın̨ę Got’ın̨ę Government gıl̨ı ̨ası ̨ı́ ̨ɂehdá ghálageda 
ghaıĺe gha ɂeɂa yágı ̨h́tsı ̨ĺe t’á GNWT ededın̨ę yek’ǝ 
eghálageda haıl̨é t’á ɂąı ̨h́łı ̨ ́yek’ǝ goghálageda gha.

Beghǫ Ɂeratł’é 2
Ayíı Ghǫ Agodı H ́ Begodı́

Denewá Gogovernment Ayıı́  
Golatł’á Wela:
Délın̨ę Got’ın̨ę Government, Denewa gogovernment 
gıl̨ı ̨t’á ayıı́ Délın̨ę Fırst Natıon Band (#754) yets’ę́ 
k’áogewǝ hǝ́ ayıı́ golatł’á wela gots’ę ayıı́ Délın̨ę Land 
Corporation kǝ hǝ́ Délın̨ę Financial Corporation eyı 
k’ola ayıı́ golatł’a wela hıl̨ı ̨sı ̨ı́ ̨areyǫnę́ Sahtú Dene 
Hǝ́ Tanı ̨Mǫ́la Gohǝ́ Nę Hesánédaręt́’ǫ Ɂerıh̨tł’é Dowé 
(SDMCLCA) dahgháré nę ts’ę ası ̨ı́ ̨sǫ́ba hıl̨ı ̨sı ̨ı́ ̨ededın̨ıą̨ 
gogha golatł’á wela haıl̨é.DGG golatł’á wela ade gha. 

Délın̨ę got’ın̨ę káraɂa k’ę́ goretá nıd̨é náotı́lé Délın̨ę 
Got’ın̨ę Government gozı ́dene gıl̨ı ̨k’ę́ goretá. Amı ̨ı́ ̨kǝ 
Délın̨ę First Natıon Band (#754) le nıd̨é Délın̨ę Land 
Corporation ts’ę dene káraɂa k’ę́ goretá nıd̨é, Délın̨ę 
Got’ın̨ę Government gozı ́dene gıl̨ı ̨k’ę́ goretá.  
Dzęnę hegerézı were Délın̨ę First Natıon Band (#754) 
le nıd̨é Délın̨ę Land Corporation ts’ę dene káraɂa k’ę́ 
dene gulé gha ɂǫ́hła gozı ́gok’ǝ nı ̨ót’á gha gogerık̨é nıd̨é, 
ededın̨ę k’ola dúle Délın̨ę got’ın̨ę káraɂa k’ę́ goret’á. 

Dene Gha Gok’ǝréhkw’ı kǝ (Beneficiary Board) sı ̨ı́ ̨
Délın̨ę First Nation gots’ę amı ̨ı́ ̨Sahtú Dene Hǝ́ Tanı ̨
Mǫ́la Gohǝ́ Nę Hesánédaręt́’ǫ Ɂerıh̨tł’é Dowé 
(SDMCLCA) dahgháré nę hesánédaręt́’ǫ ts’ę nę hǝ́ 
sǫ́ba hıl̨ı ̨sı ̨ı́ ̨t’á gozı ́agot’ı ̨nıd̨é, eyı dahgháré ededın̨ę 
k’ola ǫde nágedǝ́ sǫ́ǫnı ̨kúlú gohǝ́ agot’ı ̨gha góɂǫ. 

Nę Ɂerıh̨tł’é T’á Beghálaeda:
Dzęnę hegerézı were Délın̨ę Land Corporation, GNWT 
Department of Lands gots’ę Charter Community of 
Délın̨ę kǝ sı ̨ı́ ̨areyǫnę́ Délın̨ę gogha nę ghálageda 
gıl̨é. September 1, 2016 agújá ekúhyǝ́ Délın̨ę Got’ın̨ę 
Government sı ̨ı́ ̨Délın̨ę gok’ǝ́yıı́ areyǫnę́ nę k’ǝ dágot’ı ̨
sı ̨ı́ ̨ededın̨ę golatł’á wela. Gotı́ amı ̨ı́ ̨whanę nę bets’ę 
hıl̨ı ̨hǝ́ gots’ę Commissioner nę́nę́ hıl̨ı ̨GNWT eyıá 
gonę́nę́ k’ǝ dene nádé sı ̨ı́ ̨dánı ̨ ́yet’á gohǝ́ nezǫ́ góoɂá 
gha gonę́nę́ k’ǝ gogha goghálageda. 

Délın̨ę Bek’ę ́Négots’ęɂ́á Gha Gok’ǝréhkw’ı Kǝ hǝ́ gots’ę 
Sǫ́ba Gha Gok’ǝréhkw’ı Kǝ sı ̨ı́ ̨April 11, 2017 Sǫ́bak’ǝ́, NT, 
łegenáadı;́ September 14, Délın̨ę, NT łegenáadı ́gots’ę 
December 5 k’ǝ Ottawa, On łegenáadı.́

Délı n̨ę Bek’ę́ Négots’ę́ á Gha 
Gok’  réhkw’ı K
Nezǫ́  Areyǫnę́  T’á Edegots’eredı ́Gha 
Nákǝ Xae Táonéht’é Łegenéhdı:́
Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dahgháré 14.3.4 kǝ́yı Canada, GNWT gots’ę Délın̨ę 
Got’ın̨ę Government kǝ sı ̨ı́ ̨nákǝ xae táonéht’é edıre 
ghǫ łegenéhdı ́gha góɂǫ:
(a)	 Délın̨ę gok’ǝ́yıı́ Nezǫ́ Areyǫnę́ T’á Edegots’eredı ́gha 

dánı ̨ ́k’ǝgogeɂa;
(b)	Ayıı́ eyıá areyǫnę́ t’á godaréhcho got’áoréɂa; hǝ́ 

Canada hǝ́ DGG le nıd̨é DGG hǝ́ GNWT ayıı́ ghǫ 
Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
dahgháré 14.2.1 le nıd̨é, 14.2.3 k’ǝ́yı ełezı ́ɂehk’ę́ 
ats’enıw̨ę gogodı ́gehtsı ̨sı ̨ı́ ̨ghánageda gha góɂǫ.

Edıre gha gots’ę Canada t’akwǝ gogha goaɂa gha – 
Areyǫnę ́nęńę ́gogha Denewa hǝ́ Ɂenákǝ kǝ Nezǫ́ 
Areyǫnę ́T’á Edegots’eredı ́gha (Housed at Health 
Canada and then Indigenous Service Canada) kǝ sı ̨ı́ ̨
nákǝ xae táonéht’é September hǝ́ December 2017 dánı ̨ ́
gok’ǝ eghálagudá gha łegenáadı ́sı ̨ı́,̨ gots’ę ́nádagerudı ́
gha gozı ́agıat’ı ̨.́ DGG sı ̨ı́ ̨Canada gohǝ́ Nezǫ́ Areyǫnę ́
T’á Edegots’eredı ́gha ayıı́ eyıá suré got’áoréɂá genıw̨ę 
gok’ǝ eghálagudá hǝ́ gots’ę łegenéhdı ́gha gozı ́ɂerıh̨tł’é 
ghálagıd̨á. GNWT kǝ sı ̨ı́ ̨ededın̨ę nezǫ́ edegots’eredı ́hǝ́ 
social services ayıı́ gogha got’áoréɂá genıw̨ę sı ̨ı́ ̨gogha 
ɂerıh̨tł’é hólı ̨tah négenıl̨a. 

Ale ekúu February zá belǫ́le nıd̨é March zá bénaonı ̨ẃı 
ekúhyǝ́ eyıá łets’ehnóohdı ́gedı haıl̨é kúlú, DGG sı ̨ı́ ̨hıd̨ó 
aolé gógedı ́gogerık̨ǝ t’á łegenéhdı godzęnę́ hıd̨ó anagıl̨á. 

Eyı K’ǝ́ Ayıı́ Ghálagudá:
•	 Nákǝ xae táonéht’é Nezǫ́ Areyǫnę́ T’á Edegots’eredı ́

gha łets’enę́hdı ́sı ̨ı́ ̨May 15, 2018 eyıá Délın̨ę agoat’ı ̨.́ 

Areyǫnę́  Nę́nę́  Gha Ası ̨ı́ ̨
Ɂeht’a ̨́ ts’erelǝ Gha Godı Ełegháts’elǝ:
Federal Government kǝ sı ̨ı́ ̨Mexıco Hǝ́ Behchonę́nę́ 
gohǝ́ dánı ̨ ́ası ̨ı́ ̨ɂehta ̨t́s’erelǝ (North American Free 
Trade) gha ɂehk’ę́ ats’enıw̨ę gogha godı gehtsı ̨gha sı ̨ı́ ̨
k’ále agot’ı.̨ K’ále edıre ɂerıh̨tł’é hohłǝ́ ekúu SSI kǝ sı ̨ı́ ̨
Federal gogha gok’ǝréhkwı kǝ sı ̨ı́ ̨areyǫnę́ nę́nę́ gha ası ̨ı́ ̨
ɂeht’a ̨t́s’erelǝ gha ełehǝ́ goghǫ łegenáadı.́

Gok’ę́  Négots’ę́ ɂá gha Goɂerıh̨tł’é 
Hohłǝ́:
Délın̨ę Gok’ę ́Négots’ęɂ́á gha Goɂerıh̨tł’é( IP) hohłǝ́ gha 
sı ̨ı́ ̨k’ále hólı ̨ĺe. IC kǝ sı ̨ı́ ̨IP huhłǝ́ k’eré beghǫ computer k’ǝ 
webpage k’ǝ k’ola wolá gháré beghǫ enagóot’é genıw̨ę. 

Eyı K’ǝ́ Ayıı́ Ghálagudá:
•	 Canada sı ̨ı́ ̨Gok’ę́ Négots’ę́ɂá Goɂerıh̨tł’é Mǫ́lawá 

kǝdǝ́ t’á łetagehtı̨ gha. 

(FSGA) Sahtúgot’ın̨ę gokǝdǝ t’á:
Délın̨ę Edets’ę́ K’áots’erewǝ Ɂerıh̨tł’é Dowé (FSGA) 
k’ǝ́yı Sahtúot’ın̨ę gokǝdǝ́ t’á łetats’uhtı̨ hadı ratł’é t’á, 
Délın̨ę Got’ın̨ę Government kǝ sı ̨ı́ ̨dádı k’éta k’egots’uɂa 
hagenıw̨ę t’á Canada eyı gha sǫ́ba hegerık̨ǝ. DGG 
kǝ sı ̨ı́ ̨dánı ̨ ́łetagehtı̨ gha gots’ę dánı ̨ ́agele gha yeghǫ 
areyǫnę́ ɂerıh̨tł’é gehtsı ̨hǝ́ dánı ̨ ́yek’ǝ eghálageda gha 
sı ̨ı́ ̨March, 2018 ekúu yegha sǫ́ba hegerık̨ǝ beɂerıh̨tł’é 
ghǫ enagıt̨’e. 

Eyı K’ǝ́ Ayıı́ Ghálagudá: 
•	 DGG kǝ sı ̨ı́ ̨Délın̨ę Edets’ę ́K’áots’erewǝ Ɂerıh̨tł’é Dowé 

(FSGA) sı ̨ı́ ̨Sahtúot’ın̨ę gokǝdǝ́ t’á łetageht̨ı gha.

Beghǫ Ɂeratł’é 3
2017-2018 Dágwat’į́  H ́ Ayı ́ Ghǫ Agorı̨dı ́

Beghǫ Ɂeratł’é 3
2017-2018 Dágwat’į́  H ́ Ayı ́ Ghǫ Agorı̨dı ́

DGG Gok’ę́  Négots’ę́ ɂá Dahk’ǝ 
hǝ́ Dene K’ǝ Dageredı Kǝ/
Ełek’ǝ́tǝts’erewǝ́ Goɂeɂá:
DGG gıl̨ı ̨kǝ sı ̨ı́ ̨dánı ̨ ́Dene K’ǝ Daredı Kǝ t’á k’énę́gǫ́t’á 
gha sı ̨ı́ ̨ɂąı ̨h́łı ̨ ́yek’ǝ eghálageda gha. Eyı hǝ́ k’ola 
ɂehk’ǝ́tǝts’erewǝ́ goɂeɂá (Elections Act) gonáoweré 
gehts’ı ̨sı ̨ı́ ̨yekǝdǝ́ k’ǝ ɂąı ̨h́łı ̨ ́goghálageda. Edıre sı ̨ı́ ̨ɂǫ́hła 
IP k’ǝ́yıĺe nıd̨é (Pre Effective Date Plan) ékagó́t’é gedı 
gha godı gehtsı ̨sı ̨ı́ ̨k’étá k’ǝgogeɂa aget’ı.̨ 

Canada-Délın̨ę Uranium Goghálageda Gha:
Jeremy Weyerman hǝ́ Tina Bohnet (Indigenous Services 
Canada’s NWT Regional Office) gots’ę Denewá gha 
eghálageda gıl̨ı ̨kǝ hǝ́ IC, DGG gogha Bob Gill sı ̨ı́ ̨phone 
k’ǝ gozı ́weda gháré sı ̨ı́ ̨Canada -Uranium Table (CDUT) 
goghǫ ełégogıade. 

CDUT ghǫ ɂeratł’é sı ̨ı́ ̨sǫláe xae káaxǫ́nę́ beghǫ enagǫ́t’e 
gots’ę nákǝ́ɂonǫɂǫ́ ets’ęt́ae goghǫ godı gehtsı,̨ yek’ǝ 
eghálageda ghaıĺe sǫ́ǫnı ̨kúlú. DGG sı ̨ı́ ̨goghǫ godı tae 
gehtsı ̨sı ̨ı́ ̨k’ále bek’ǝ eghálats’uda genıw̨ę. Eyı sı ̨ı́ ̨la k’ę́ 
begháts’udá genıw̨ę. Canada sı ̨ı́ ̨areyǫnę́ ayıı́ k’ále dene 
yeghǫ ɂıɂ̨a sı ̨ı́ ̨ghálats’uda genıw̨ę. Ékanı ̨ ́kúlú DGG sı ̨ı́ ̨
ékagógedı, yahnı ̨ı́ ̨gots’ę ası ̨ı́ ̨ghánats’uda dahdı kúlú 
ékaréhwha bek’ǝrı ̨ɂ́á gots’ę́ zǫ beghats’eda gha dahdı 
t’á begháré nezǫ́ ası ̨ı́ ̨ghánats’edále. Eyı k’ǝré DGG agedı 
gots’ę, Canada gogha Nezǫ́ Areyǫnę́ T’á Edegots’eredı ́
(Health Canada) hǝ́ nę k’ǝ dágǫ́ht’e hǝ́ nę k’ǝ godanáwı 
sı ̨ı́ ̨wáe beghánats’udá hǝ́ beghǫ nagots’ude gha gok’ǝ 
hulá gógedı.

Tłıc̨hǫ Hǝ́ Sahtú Gonę́nę́ Ɂełek’ǝ́tǝ Ǫt’e:
Tłıc̨hǫ Gogovernment hǝ́ Sahtú Secretariat Incorporated 
(SSI) ełehǝ́ ɂehk’ę́ ats’enıw̨ę gehtsı ̨ĺe. Canada sı ̨ı́ ̨ATRIS 
héredı dahgháré areyǫnę́ Denecho Náoweré denewá 
hıl̨ı ̨káraɂa k’ę́ goret’á sı ̨ı́ ̨beghǫ̨ ɂeratł’é areyǫnę́ 
yek’ǝ́gedı ́dahk’ǝ́ t’á Tłıc̨hǫ hǝ́ Délın̨ę dánı ̨ ́Sahtú Nę 
Gohǝ́ Gosánédaręt́’ǫ gok’ǝ́yıı́ dánı ̨ ́nę k’ǝ k’énagogeɂa 
sı ̨ı́ ̨eyı t’á gogháts’udá genıw̨ę. Canada sı ̨ı́ ̨gochılekú kǝ́ 

hǝ́ amı ̨ı́ ̨eyı nę k’ǝ́yıı́ aget’ı ̨sı ̨ı́ ̨Délın̨ę, Tłıc̨hǫ gots’ę SSI 
gok’ǝɂedegıɂ̨á ǫt’e keogeruhshá gogenıh̨whę. Federal 
government kǝ sı ̨ı́ ̨ǫde nę k’ǝ ası ̨ı́ ̨kagenıw̨ę gha nıd̨é, 
eyıá suré yek’ǝ néɂedegenıɂ̨á. 

DGG ke agedı ́gots’ę ékanı ̨ ́nę heots’ehdı gha 
góɂǫ́le. Eyı k’eré Mǫ́hwhı Gogha De Nıı̨t̨łee nę mǫnę 
béts’ahɂehwhǝ́ sı ̨ı́ ̨la gotı́ náts’ezé hǝ́ ɂehdzo ats’ehɂı ̨
gha zǫ gha agıl̨á ǫt’e gedı.

Eyı K’ǝ́ Ayıı́ Ghálagudá:
•	 Canada sı ̨ı́ ̨dánı ̨ ́nę heogehdı gha ɂerıh̨tł’é gerıt̨ł’é 

sı ̨ı́ ̨DGG kǝ gogha ɂehkw’ı ǫ̨t’éle keogerıh̨shǫ t’á 
eyı ɂerıh̨tł’é gok’ǫnę́ gerechu gha haıl̨é, kúlú dene 
yegháeda gha góɂǫ́le agıl̨á.

Ayıı́ T’á Nę Ghǫ Náadıts’ewǝ:
FSGA k’ǝ́yı, Appendıx C4 yedanaɂegerı ̨ĺa (GNWT: Ayıı́ 
Dzęnę́ k’ǝ) dahgháré DGG areyǫnę́ nę k’ǝ tsı ̨á ̨ǵówǝ 
kúlú, eyı k’ola eyı dzęnę́ hegerézı ekúu gots’ę́ 
łátaréhya. DGG kǝ sı ̨ı́ ̨łáhtare eyı nę k’ǝ goɂǫ́ tsı ̨á ̨ǵówǝ 
t’á goghǫ gonı ̨ ́naeda t’á ekúu t’ı ́gok’ǝ ségots’ule gha 
gok’ǝ eghálats’udá genıw̨ę. GNWT kǝ sı ̨ı́ ̨Délın̨ę Bek’ę́ 
Négots’ę́ɂá Gha Gok’ǝréhkw’ı Kǝ gıl̨ı ̨sı ̨ı́ ̨eyı k’ǫ́nę Nę 
Tsı ̨á ̨ǵówe K’ǝ Eghálats’uda Gha Gok’ǝ geréhkw’ı Gıl̨ı ̨kǝ 
(Environmental Site Assesssment) eyı nę k’ǝ tsı ̨á ̨ǵówǝ 
sı ̨ı́ ̨ekule hıd̨ú gogha begháts’eodı ́hagedı ́godı 
gehts’ı ̨haıl̨é sı ̨ı́ ̨kenagudı ́gha ékanagógeredı. Nę k’ǝ 
tsı ̨á ̨ǵówǝ sı ̨ı́ ̨gok’ǝ ɂehtł’é hǝ́ nę hǝ́ gok’ǝ ɂǫ́ ats’ıl̨á nıd̨é 
gots’éhɂǫ́nę́ begháré nę k’ǝ tsı ̨ǵowı gha sǫ́ǫnı ̨gedı t’á 
ékanı ̨ ́godı gehtsı ̨haıl̨é. 

Eyı K’ǝ́ Ayıı́ Ghálagudá:
•	 IC kǝ gıl̨ı ̨sı ̨ı́ ̨nę k’ǝ tsı ̨á ̨ǵówǝ sı ̨ı́ ̨areyǫnę́ ɂehk’eré 

yeghǫ gogude gha gok’ǝ réhtł’é agıh̨whę gha. 
Ékanı ̨ ́nıd̨é terrıtorıal hǝ́ federal gots’ę nę tsı ̨á ̨ǵówǝ 
gha gozı ́gok’ǝréhkw’ı kǝ, ékanı ̨ ́ghálageda gıl̨ı ̨kǝ 
godahk’ǝ́ keogerıh̨shǫ t’á, gots’ę́ nádageredı gha 
gozı ́aget’ı ̨gha. 

Sǫ́ba Náoweré Gha  
Gok’ réhkw’ı K
Xáré Sǫ́ba Ts’et’ı ̨(OSR) Goɂerıh̨tł’é:
Canada sı ̨ı́ ̨dánı ̨ ́xáré sǫ́ba ts’eretsı ̨(ORS) goɂerıh̨tł’é 
gehtsı sı ̨ı́ ̨DGG xae táonéht’é ededın̨ę edegha yek’ǝ́tá 
ékanı ̨ ́ɂerıh̨tł’é gehtsı ̨gha goghá genıl̨a. Sǫ́ba náoweré 
gha ɂehk’ę́ ats’enıw̨ę gehtsı ̨dahgháré ale łǝ́ǝ xae 
kéogenı ̨h́whı gogha sǫ́ba goghǫ́ya. Eyı ts’éhɂǫ́ne sǫ́ba 
k’eogıh̨whǝ sǫ́ǫnı ̨kúlú, eyı gots’ę sǫlaé xae kénaonı ̨ẃı 
gots’ę́ gogha ékagúɂǫ sǫ́ǫnı ̨kúlú, ékanı ̨ ́gha ełezı ́
ɂehk’ę́ ats’enıw̨ę gehtsı ̨dahgháré agot’ı.̨ Eyı k’eré k’ola 
Canada 2017, ɂıh̨bé ekúu tae xae gots’ę OSR k’ǝ sǫ́ba 
chets’ele sı ̨ı́ ̨bek’ǝ asa ̨ ́agode ghaıĺe gedı godı gehtsı.̨ 
Ékanı ̨ ́kúlú DGG sı ̨ı́ ̨sǫ́ba gha ɂehk’ę́ ats’enıw̨ę gehtsı ̨
héogenı ̨h́whǝ gots’ę łǝ́ǝ xae táonéht’é sǫ́ba dánı ̨ ́
k’énatł’e ghǫ ɂerıh̨tł’é gehtsı ̨gha góɂǫ. 

Beghǫ Ɂeratł’é 3
2017-2018 Dágwat’į́  H ́ Ayı ́ Ghǫ Agorı̨dı ́

Dánı ̨ ́Kǫ́tah K’ǝgokw’e Hǝ́ Tłeh K’ǝ 
Tax Sǫ́ba Hǝ́ Genıd̨ǝ: 
DGG kéogenı ̨h́whǝ ekúu dánı ̨ ́gok’ę́ négǫ́t’á hǝ́ tłeh 
gha tax ts’ę sǫ́ba hohłé sı ̨ı́ ̨k’ǝ nágogehdıĺe nǫ t’á xae 
táonéht’é gogha goxoehdı gha sǫ́ba herehtá ɂerıh̨tł’é 
k’édı ́hıl̨ı ̨henédegénıt̨ł’é. Hıd̨ıı́ dánéht’e xae gots’ę 
ékanı ̨ ́gohǝ́ góɂǫ t’á ékagǫ́ht’e t’ı ́agǫ́ht’ę nıd̨é, gohǝ́ 
kǫ́tah nezǫ́ k’ǝgokw’éle hǝ́ tłeh tax ts’ę sǫ́ba hohłǝ́ 
gots’ę́ at’ı ̨sı ̨ı́,̨ goɂerıh̨tł’é wela t’á tłeh tax ts’ę sǫ́ba 
hohłǝ́ gots’ę́ at’ı ̨gha sı ̨ı́ ̨t’á gogha horıĺa gohǝ́ nę́goręẃı ́
gha sǫ́ǫnı ̨genıw̨ę t’á ékanı ̨ ́négogénıɂ̨ǫ. GNWT sı ̨ı́ ̨
kǫ́tah sǫ́ba t’á gohǝ́ nezǫ́ góoɂá gha ékanı ̨ ́gha bekǝdǝ́ 
hǝ́ begodı ́t’á DGG gots’ę́ nágıd̨ı.́ 

Ası ̨ ́Edegháré K’ǝgots’eɂa 
Ghánats’ıd́á:
Canada sı ̨ı́ ̨DGG ası ̨ ́edegháré k’ǝgogeɂa gha gozı ́
begháré gots’eɂa gha ɂerıh̨tł’é gozı ́hútsı ̨genıw̨ę. 
Canada sı ̨ı́ ̨hıd̨úh dzęnę gogha treaty yágıh́tsı ̨ ́gha 
office get’ı.̨ Eyı sı ̨ı́ ̨Denewá k’ę́ treaty k’ǫ́nę hólı ̨t’á amı ̨ ́ı̨ ̨
edehǝ́ edets’ę́ k’áots’erewǝ gha government yagıh́tsı ̨
sı ̨ı́,̨ ası ̨ ́government gogeretsı ̨nezǫ́ gok’ę́ négogę́ɂá gha 
ası ̨ ́edegháré yek’ǝ k’ǝgogıaɂa gha goghánagıd́a t’á 
gots’ę́ nágedı gha négogénıɂ̨ǫ. Eyı eghálageda dahk’ǝ 
sı ̨ı́ ̨suré ékanı ̨ ́ghálageda gha dene gogháonétę kǝ dene 
gots’ę́ nágedı gha gok’ǝ négogénıl̨a. 

Eyı K’ǝ́ Ayıı́ Ghálagudá:
•	 DGG sı ̨ı́ ̨edıre t’á k’énagogeɂa ghǫ wáé goghǫ 

ets’ęwóohkw’ę́ genıw̨ę.

Xae Táonéht’é Goɂerıh̨tł’é Hohłǝ́:
Délın̨ę Bek’ę́ Négots’ę́ɂá Gha Gok’ǝréhkw’ı Kǝ gıl̨ı ̨sı ̨ı́ ̨
gogha xae táonéht’é goɂerıh̨tł’é (2016-2017) hohłǝ́ 
sı ̨ı́ ̨May 2017 yéogenı ̨h́whǝ gots’ę March 2018 yeghǫ 
enagıt̨’e. September 1, 2016 FSGA dzęnę hegerézı eyı 
t’á kéonı ̨ẃı were ayıı́ ghálagıd̨á ghǫ enagıt̨’e gots’ę, 
amı ̨ı́ ̨kǝ yeghálagıd̨á, hǝ́ bek’ę́ négots’ę́ɂá gha xae 
yéogenı ̨h́whe gots’ę xae belǫ gots’ę́ ayıı́ k’ǝ eghálagıd̨á 
sı ̨ı́ ̨areyǫnę́ ɂerıh̨tł’é k’ǝ négenıl̨a.

Canada sı ̨ı́ ̨edıre ɂerıh̨tł’é łetagehtı̨ hǝ́ hohłǝ́ gha 
ededın̨ę sǫ́ba t’á gots’ę́ goǝ́lǝ́. GNWT sı ̨ı́ ̨dánı ̨ ́yek’ǝ 
eghálageda, gehtsı,̨ k’énę́gę́lǝ, nageretł’é, łetagehtı̨, 
dánı ̨ ́béorat’ı ̨gha gots’ę computer k’ǝ nıǵę́le gha sı ̨ı́ ̨
ededınıą ̨ ́gots’ę́ goǝ́lǝ́.

Beghǫ Ɂeratł’é 4
Goną́ą Gogha ehk’ę́  Ats’enı̨wę Yágį́htsı̨

FSGA hólı ̨ghǫzá k’ola government etaerét’é ełezı ́gok’ǝ̨́ 
négóts’ę́ɂá (IP) gha ɂerıh̨tł’é gehtsı,̨ sǫ́ba Náoweré(FA) 
gha ɂehk’ę́ ats’enıw̨ę k’ola gehtsı ̨gots’ę Tax gha ɂehk’ę́ 
ats’enıw̨ę k’ola gehtsı.̨ Edıre areyǫnę́ ɂehk’ę́ ats’enıw̨ę 
ełezı ́yagı ̨h́tsı ̨sı ̨ı́ ̨suré yet’áogerıh̨whı.́ Areyǫnę́ ɂehk’ę́ 
ats’enıw̨ę ełezı ́yagı ̨h́tsı ̨dahgháré eyıá FSGA k’ę́ négót’á 
hǝ́ DGG hohłǝ́ gha k’ola sǫ́ba goghǫ́ya. 

Bek’ę́ Négots’éo á Gha  
erı̨htł’é

Government etaerét’é IP gehtsı ̨sı ̨ı́ ̨September 1, 2016 
bek’ę ́négǫ́t’ǫ. IP sı ̨ı́ ̨ayıı́ t’á areyǫnę ́FSGA dahgháré yekǝdǝ́ 
t’á yek’ę ́négogęɂ́á gha wela. Eyı k’eré bekǝdǝ́ dádı sı ̨ı́ ̨
government etaerét’é dánı ̨ ́ełets’ę ́nágedı t’á bek’ę ́negot’á 
gha k’ola bekǝdǝ́ wela. FA hǝ́ FSGA sı ̨ı́ ̨ɂeɂa hólı ̨dahgháré 
yek’ę ́gogıaɂa kúlú IP sı ̨ı́ ̨ɂeɂa ǫt’éle t’á yek’ǝ́ k’énagogeɂa 
ghaıĺe nıd̨é k’ola ékanı ̨.́ 

Sǫ́ba Náoweré ghǫ ehk’ę́ 
Ats’enı̨wę Hohł ́
DGG, GNWT hǝ́ gots’ę Canada sı ̨ı́ ̨Sǫ́ba náoweré 
(Fa) sı ̨ı́ ̨la whanę ɂehk’ę́ ats’enıw̨ę begha hólı ̨
ǫt’e. FA sı ̨ı́ ̨September 1, 2016 ekúu kéonı ̨ẃǝ. Eyı 
kéonı ̨ẃǝ dahgháré Canada hǝ́ GNWT sı ̨ı́ ̨ayı ́t’á FSGA 
k’énégǫ́kw’e gha sǫ́ba t’á gots’ę́ nágedı gha k’ola ɂeɂa 
hólı ̨ǫt’e.

Dáréhwhá DGG wháe ası ̨ı́ ̨ts’ę́ k’áots’uwǝ genıw̨ę nıd̨é, 
FSGA sı ̨ı́ ̨yets’ę́ k’áogewǝ gha t’á bedanaɂets’erúlǝ 
genıw̨ę nıd̨é, ayıı́ ts’ę́ k’achu k’áogewǝ k’ǝ eghálageda 
gha sı ̨ı́ ̨k’ola gha sǫ́ba gogha yedanagerıĺe gha góɂǫ. 

Federal hǝ́ GNWT sı ̨ı́ ̨DGG edets’ę́ k’áogerewǝ gha FA 
hólı ̨sı ̨ı́ ̨t’aots’ę́nę́ɂǫ gots’ę́ sǫ́ba t’á gots’ę́ nágedı gha, 
k’eré łáret’é zǫ alé ası ̨ı́ ̨héots’enúhwhı genıw̨ę nıd̨é, eyı 
k’ola gha sǫ́ba sa ̨ą́néht’e t’á gots’ę́ nágedı gha. 

FA k’ǝ́yı OSR t’á xáré sǫ́ba geretsı ̨gha k’ola kǝdǝ hólı.̨ 
Ǫdǝ́hyǝ DGG xáré sǫ́ba geretsı ̨t’á edets’ę́ nágedı gha 
k’ola kǝdǝ hólı ̨t’á dúle nıd̨é, edets’ę́ k’áots’erewǝ 
gok’ę́ négots’ę́ɂá gha xáré sǫ́ba geréhts’ı ̨t’á k’ola gots’ę́ 
nágedı gha.

Tax T’á K’énagokw’e Gha  
ehk’ę́ Ats’enı̨wę

Canada gogovernment, GNWT hǝ́ DGG kǝ sı ̨ı́ ̨ełehǝ́ 
tax gha ɂehk’ę́ ats’enıw̨ę gehtsı.̨ Eyı t’á DGG xáré 
edegha government gıl̨ı ̨hǝ́ gochelekú kǝ dánı ̨ ́tax t’á 
k’énagogeɂa gots’ę nágehdı ́gha sı ̨ı́,̨ gogha godı gehtsı ̨
k’étá k’énagogeɂa gha góɂǫ. 

Appendix
Délı̨nę gok’  yı ́ı gha nę erı̨htł’é 

Délın̨ę Edets’ę́ K’áots’erewǝ Ɂerıh̨tł’é Dowé (FSGA)

Délın̨ę gok’ǝyıı́ 

Délın̨ę gokǫ́táh


